
Shri Dakshayani Stotram

శ్రీదాక్షాయణీస్తోత్రమ్ 

గమ్భీరావర్తనాభిర్మృగమదతిలకా వామబిమ్బాధరోష్ఠీ
శ్రీకాన్తా  కాఞ్చిదామ్నా పరివృతజఘనా కోకిలాలాపవాణీ ।

కౌమారీ కమ్బుకణ్ఠీ ప్రహసితవదనా  ధూర్జటిప్రాణకాన్తా 
రమ్భోరూః సింహమధ్యా హిమగిరితనయా శామ్భవీ నః పునాతు ॥ ౧॥

దద్యాత్ కల్మషహారిణీ శివతనుః పాశాఙ్కుశాలఙ్కృతా
శర్వాణీ శశిసూర్యవహ్నినయనా కున్దాగ్రదన్తోజ్జ్వలా    ।

కారుణ్యామృతపూర్ణవాగ్విలసితా  మత్తేభకుమ్భస్తనీ
లోలాక్షీ భవబన్ధమోక్షణకరీ  నిశ్రేయసం  సన్తతమ్ ॥౨॥

మధ్యేసుధాబ్ధి మణిమణ్టపరత్నవేద్యాం
సింహాసనోపరిగతాం పరిపీతవర్ణామ్  ।

పీతామ్బరాభరణమాల్యవిచిత్రగాత్రీం 
దేవీం భజామి దృఢబుద్ధతలేడజిహ్వాం  (?)॥ ౩॥

సన్నద్ధాం  వివిధాయుధైః  పరివృతామాలీకుమారీగణైః
ధ్యాయేదీప్సితదాయినీం త్రినయనాం  సింహాధిరూఢాం సితామ్ ।
శఙ్ఖం  చక్రధనూంషి  చారు(చక్రమథో  ధనుశ్చ) దధతీం
బిభ్రా (దివ్యా)యుధాం తర్జనీం
వామే శక్తిమసిం మహేషుభితరే శ్రీశక్తిశూలం   భజే ॥ ౪॥
కింశుకచ్ఛదవిశాలలోచనీం కిఞ్చ నాగరసవల్లిసంయుతామ్  ।
అఙ్గచమ్పకసమానవర్ణినీం   శఙ్కరప్రియసతీం  నమామ్యహమ్ ॥ ౫॥
ఆరుహ్య సింహమసిచర్మరథాఙ్గశఙ్ఖ  -
శక్తిత్రిశూలశరచాపధరా   పురాస్తాత్ ।

గచ్ఛ త్వమమ్బ దురితే పథి దుష్టసత్త్వాత్
సంరక్షణాయ సతతం మమ దేవి దుర్గే ॥౬॥

దినకరశశినేత్రే దివ్యతే (దేవ్యుమే)రుద్రగాత్రే

శ్రీదాక్షాయణీస్తోత్రమ్ 

ఘనసముచితగాత్రే కల్పవల్లీసవిత్రి  ।
అనవరతపవిత్రే హ్యమ్బికే కాలరాత్రే

మునివినుతచరిత్రే మోహనే శైలపుత్రి  ॥ ౭॥
జలరుహసమపాణే సత్కలాబాణతూణే

సులలితముఖవీణే సర్వవిద్యాప్రవీణే  ।
అలఘునుతపురాణే హ్యర్థభాషాధురీణే -

ప్యలిసముదయవేణి గ్రావజే  శమ్భురాజ్ఞి ॥౮॥
వివిధగుణకరాలీ విశ్వతత్త్వావరాలీ

శివహృదయసమేలీ స్వయభవామథాలీ (?) ।
నవమణిమయమౌలీ నాగరక్షోవిభాలీ

ధవలభసితధూలీధారిణీ భద్రకాలీ  (?)॥౯॥
జననమరణహారీ సర్వలోకోపకారీ

జననజతవిహారీ చారువక్షోరుహారీ (?) ।
కనకగిరివిహారీ కాలగర్వోపహారీ

ఘనఫణధరహారీ కాలి కౌమారి గౌరి (?)॥ ౧౦॥
మలహరునిమతఙ్గీ మన్త్రయన్త్రప్రసఙ్గీ  

వలయితసుభుజఙ్గీ వాఙ్మయీమౌనసఙ్గీ (?) ।
విలయభయవిహఙ్గీ విశ్వతో రక్షపాఙ్గీ

కలితజయతురఙ్గీ ఖణ్డచన్ద్రోత్తమాఙ్గీ    (?)॥ ౧౧॥
అమ్బ త్వదారాధనతత్పరాణాం

ముఖారవిన్దే సరసం కవిత్వమ్ ।
కరారవిన్దే వరకల్పవల్లీ

పదారవిన్దే నృపమౌలిరాజిః ॥ ౧౨॥
పురవైరిధాత్రి  మురవైరిపూజితే

జలదాలివేణి ఫలదాయికే శివే ।
సదయం ససమ్పదుదయం కురుష్వ మే

జగదమ్బ శామ్భవి కదమ్బవాసిని ॥ ౧౩॥
విజయవిభవదాత్రీ విశ్వకల్యాణగాత్రీ

మధుకరశుభవేణీ మఙ్గలాపాసవాణీ  ।
శతమఖవిధిగీతా శామ్భవీ లోకమాతా

కలిరిపుజయఘోటీ కామకోటిః సహాయా ॥ ౧౪॥
మధుపమహితమౌర్వీ మల్లికామఞ్జులోర్వీ  -
ధరపతివరకన్యా ధర్మభూతేషు ధన్యా ।

మణిమయఘనవీణా మఞ్జరీదివ్యబాణా
కలిరిపుజయఘోటీ కామకోటిః సహాయా ॥ ౧౫॥

అమ్బ త్వదంశోరణురంశుమాలీ
తవైవ  మన్దస్మితబిన్దురిన్దుః    ।

యాదృచ్ఛికం సంల్లపితం  త్రయీ  తే
పుమ్భావలీలా పురుషత్ర యాన్తి (?)॥ ౧౬॥

దర్వేదనానభవనైః  పరిదయమానా
నిర్వేదమేతి నితరాం కలనా మదీయా ।

పర్వేన్దుసున్దరముఖి   ప్రణతానుకమ్పే
సర్వేశ్వరి త్రిపురసున్దరి   మే ప్రసీద  ॥ ౧౭॥

యత్ప్రభాపటలపాటలం జగత్ పద్మరాగమణిమణ్డపాయతే  ।
పాశపాణి సణిపాణి భావయే చాపపాణి శరపాణి దైవతమ్  ॥ ౧౮॥
ఐశ్వర్యమష్టవిధమష్టదిగీశ్వరత్వ  -
మష్టాత్మతా  చ ఫలమాశ్రయిణామితీవ  ।

ముద్రాం  వహన్ ఘనధియో వటమూలవాసీ
మోదం తనోతు మమ ముగ్ధశశాఙ్కచూడః  ॥ ౧౯॥

గేహం నాకతి గర్వితః ప్రణమతి  స్త్రీసఙ్గమో   మోక్షతి
ద్వేషీ మిత్రతి  పాతకం సకతతి క్షమావల్లభో  దాసతి ।

మృత్యుర్వైద్యతి  దూషణం సుగుణతి త్వత్పాదసేవనాత్
త్వాం వన్దే భవభీతిభఞ్జనకరీం  గౌరీం గిరీశప్రియే  ॥౨౦॥

పాతయ వా పాతాలే స్థాపయ  వా సకలలోకసామ్రాజ్యే  ।
మాతస్తవ పదయుగలం నాహం ముఞ్చామి నైవ  ముఞ్చామి ॥౨౧॥
ఆపది కిం కరణీయం స్మరణీయం చరణయుగలమమ్బాయాః ।
తత్స్మరణం కిం కురుతే బ్రహ్మాదీనపి  చ కిఙ్కరీకురుతే ॥౨౨॥
మాతర్మే మధుకైటభన్ని  మహిషప్రాణాపహారోద్యమే

హేలానిర్మితధూమ్రలోచనవధే  హే చణ్డముణ్డార్దిని    ।

నిశ్శేషీకృతరక్తబీజదనుజే నిత్యే నిశుమ్భాపహే
శుమ్భధ్వంసిని సంహరాశు దురితం దుర్గే నమస్తేఽమ్బికే ॥౨౩॥

రక్తాభామరుణాంశుకామ్బరధరామానన్దపూర్ణాననాం 
ముక్తాహారవిభూషితాం కుచభరక్లాన్తాం  సకాఞ్చీగుణామ్ ।

దేవీం దివ్యరసాన్నపాత్రకరకామమ్భోజదర్వీకరాం
ధ్యాయే శఙ్కరవల్లభాం  త్రిణయనామన్బాం  సదానప్రదామ్  ॥౨౪॥

ఉద్యద్భానునిభాం దుకూలవసనాం క్షీరోదమధ్యే శుభే
మూలే కల్పతరోః స్ఫురన్మణిమయే సింహాసనే సంస్థితామ్  ।

బిభ్రాణాం  కరయోః సువర్ణచషకం  బీజం చ శాల్యుద్భవం
భక్తాభీష్టవరాభయాఞ్జలిపుటాం   ధ్యాయేఽన్నపూర్ణేశ్వరీమ్  ॥౨౫॥

వామే పాయసపూర్ణహేమకలశం  పాణౌ వహన్తీ ముదా
చాన్యే పాణితలే సువర్ణరచితాం  దర్వీ చ భూషోజ్జ్వలామ్  ।

అమ్బా శుద్ధదుకూలచిత్రవసనా   కారుణ్యపూర్ణేక్షణా
శ్యామా కాచన శఙ్కరప్రియతమా  శాతోదరీ దృశ్యతే ॥౨౬॥

కరేణ చఞ్చన్మణికఙ్కణేన
దర్వీ దధానాం ధవలాన్నపూర్ణామ్  ।

కదావలోకే కరుణాలవాలాం
కాశీపురీకల్పలతాం భవానీమ్ ॥౨౭॥

యామాణిక్యమనోజ్ఞహారవిభునా  (సహితా) సిన్దూరభాసాన్వితా
తారానాయకశేఖరా త్రినయనా  పీనస్తనోద్భాసితా ।

బన్ధూకప్రసవారుణామ్బరధరా   మార్తాణ్డకోట్యుజ్జ్వలా 
సా దద్యాద్భువనేశ్వరీ భగవతీ శ్రేయాంసి  భూయాంసి నః ॥౨౮॥

మాణిక్యనూపురవిభూషితపాదపద్మాం
హస్తారవిన్దకరుణారసపూర్ణదర్వీమ్   ।

సన్ధ్యారుణాంశుకధరాం  నవచన్ద్రచూడాం
మన్దస్మితాం  గిరిసుతే భవతీం భజామి ॥౨౯॥

ఇతి శ్రీదాక్షాయణీస్తోత్రం   సమ్పూర్ణమ్  ।
Proofread by Rajesh Thyagarajan

